ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՍԵՊՏԵՄԲԵՐԻ 11-Ի N 1043-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ առողջապահության նախարարություն
	04.10.2024թ.

	
	N ԱԱ/16/29444-2024

	Նախագծի 24-րդ կետում «բուժ հիմնարկներին» բառակապակցության փոխարեն գրել «բժշկական կազմակերպություններին»:

	Ընդունվել է։

	2. ՀՀ պաշտպանության նախարարություն
		04.10.2024թ.

	
	N ՊՆ/510/10872-2024

	Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն։

	3. ՀՀ ֆինանսների նախարարություն
	16.10.2024թ.

	
	N 01/11-1/21974-2024

	Նախագծի վերաբերյալ դիտողություններ և առաջարկություններ չունի՝ պայմանով, որ ՀՀ ներքին գործերի նախարարության Փրկարար ծառայության՝ քաղաքացիական օդանավերի որոնողափրկարարական աշխատանքների համակարգման լիազորված մարմին հանդիսանալու արդյունքում անհրաժեշտ ծախսերը կիրականացվեն յուրաքանչյուր տարի ՀՀ պետական բյուջեով ՀՀ ներքին գործերի նախարարության գծով նախատեսվող ընդհանուր հատկացումների շրջանակներում։
	Ընդունվել է ի գիտություն։

	4. ՀՀ արտաքին գործերի նախարարություն
	18.10.2024թ.

	
	N 1111/55707-24 

	Որոշման նախագծի առնչությամբ Հայաստանի Հանրապետության արտաքին գործերի նախարարությունն իր իրավասության շրջանակներում դիտողություններ և առաջարկություններ չունի։

	Ընդունվել է ի գիտություն։

	5. ՀՀ ազգային անվտանգության ծառայություն
	18.10.2024թ.

	
	N 11/1444

	1) Նախագծի 1-ին կետի 8-րդ ենթակետով որոշման հավելվածի նոր խմբագրությամբ շարադրվող 25-րդ կետում անհրաժեշտ է նկատի ունենալ, որ հավելվածի 14-րդ կետում հստակ նշված են այն մարմինները, որոնք իրականացնում են որոնողափրկարարական աշխատանքներ։
2) 9-րդ ենթակետով խմբագրվող 35-րդ կետում լրացուցիչ հիմնավորման կարիք ունի Կոմիտեում ստեղծվող օպերատիվ շտաբի գաղափարը՝ հաշվի առնելով այն հանգամանքը, որ դրա գործառույթների, խնդիրների իրականացման կառուցակարգեր նախագծով նախատեսված չեն։ Միաժամանակ, անհրաժեշտ է նկատի ունենալ, որ որոշման հավելվածի 4-րդ կետի 6-րդ ենթակետի համաձայն՝ փրկարարական համակարգող կենտրոնն իրականացնում է որոնողափրկարարական շրջանի սահմաններում որոնողափրկարարական աշխատանքների համակարգումը։

	1) Ընդունվել է։




2) Ընդունվել է։



	6. ՀՀ ներքին գործերի նախարարություն
	23.10.2024թ.

	
	N 43/6/192716-24

	Նախագծի վերաբերյալ առաջարկություններ և առարկություններ չկան։
	Ընդունվել է ի գիտություն։

	7. ՀՀ արդարադատության նախարարություն
	06.06.2025թ.

	
	27.1/25421-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2008 թվականի սեպտեմբերի 11-ի N 1043-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ
1. Նախագծի նախաբանից առաջարկում ենք հանել «, «Ավիացիայի մասին» օրենքի 13-րդ հոդվածով» բառերը, քանի որ Հայաստանի Հանրապետության կառավարության 2008 թվականի սեպտեմբերի 11-ի N 1043-Ն որոշման նախաբանում արդեն իսկ նշված հղումն առկա է:
	Ընդունվել է։

	2. Նկատի ունենալով «Ավիացիայի մասին» օրենքի 13-րդ հոդվածի 2-րդ մասի կարգավորումը, անհրաժեշտ է Նախագծի ողջ տեքստում «կորել» բառը փոխարինել «կորչել» բառով՝ համապատասխան հոլովաձևերով:
	Ընդունվել է։

	3. Նկատի ունենալով «Նորմատիվ իրավական ակտերի մասին» օրենքի 21-րդ հոդվածի 4-րդ մասի կարգավորումն՝ անհրաժեշտ է Նախագծի 1-ին կետի 1-ին ենթակետի բ. պարբերությունում նախատեսել նաև «Քաղաքացիական ավիացիայի կոմիտե» բառերի կրճատ տարբերակը և նշվածով պայմանավորված համապատասխան փոփոխությունները կատարել նաև Նախագծի 1-ին կետի մյուս ենթակետերում, միաժամանակ անհրաժեշտ է Նախագծի 1-ին կետի 2-րդ ենթակետում՝ ««քաղաքացիական ավիացիայի բնագավառի պետական կառավարում իրականացնող լիազորված մարմնի» բառերը և դրանց հոլովաձևերը փոխարինել «Քաղաքացիական ավիացիայի կոմիտե» բառերով և դրանց համապատասխան հոլովաձևերով» սահմանված կարգավորումը նախատեսել առանձին կետի տեսքով՝ «Քաղաքացիական ավիացիայի կոմիտե» բառերը փոխարինելով «Կոմիտե» բառով:
	Ընդունվել է։

	4. Հաշվի առնելով Նախագծի 1-ին կետի 1-ին ենթակետի ա. պարբերության և Նախագծի 1-ին կետի 2-րդ ենթակետի փոփոխությունները անհրաժեշտ է Նախագծի 1-ին կետի 3-րդ ենթակետով նոր խմբագրությամբ շարադրվող ենթակետում «Հայաստանի Հանրապետության ներքին գործերի նախարարության» բառերը հանել:
Նույն դիտարկումը վերաբերում է նաև Նախագծի 1-ին կետի 4-րդ ենթակետով լրացվող «ենթակետին», Նախագծի 1-ին կետի 10-րդ ենթակետով լրացվող «22-րդ կետին» և «22-րդ կետի 1-ին ենթակետին»:
	Ընդունվել է։

	5. Նախագծի 1-ին կետի 4-րդ ենթակետով լրացվող ենթակետի համաձայն՝ այլ աղբյուրները՝ օդանավի վթարի վերաբերյալ հասարակայնության ներկայացուցիչներ կամ վթարի ենթարկված օդանավի անձնակազմի փրկված անդամներ կամ ուղևորներն են, որոնք վթարի վերաբերյալ տեղեկատվությունը փոխանցում են Հայաստանի Հանրապետության ներքին գործերի նախարարության Փրկարար ծառայության փրկարարական համակարգող կենտրոնին կամ իրավապահ մարմիններին:
Ապահովելով իրավական որոշակիության սկզբունքի կիրառումը անհրաժեշտ է հստակեցնել «հասարակայնության ներկայացուցիչներ» ձևակերպումը, նկատի ունենալով, որ այն ունի ընկալման լայն և բազմիմաստ շրջանակ, անհասկանալի է թե ինչ «ներկայացուցիչների» մասին է խոսքը կամ նշվածի համատեքստում «հասարակայնություն» ձևակերպմամբ ինչ է նկատի առնվում:
Միաժամանակ, նախատեսված լրացմամբ պայմանավորված անհրաժեշտ է Նախագծում նախատեսել դրույթ, համաձայն որի՝ Որոշման Հավելվածի 4-րդ կետի 16-րդ ենթակետի վերջում «:» կետադրական նշանը կփոխարինվի «.» կետադրական նշանով:

	Ընդունվել է։

	6. Նախագծի 1-ին կետի 6-րդ ենթակետով նոր խմբագրությամբ շարադրվող կետում «Հայաստանի Հանրապետության ՆԳՆ ոստիկանության պետը» բառերը անհրաժեշտ է փոխարինել «Հայաստանի Հանրապետության ներքին գործերի նախարարության ոստիկանության պետը» բառերով, իսկ «Հայաստանի Հանրապետության ՆԳՆ փրկարար ծառայության տնօրենը» բառերը՝ «փրկարար ծառայության տնօրենը» բառերով:
	Ընդունվել է։

	7. Նախագծի 1-ին կետի 7-րդ ենթակետով նոր խմբագրությամբ շարադրվող կետում չհամարակալված պարբերությունն անհրաժեշտ է համարակալել, նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները:
Նույն դիտարկումը վերաբերում է նաև Նախագծի 1-ին կետի 13-րդ ենթակետով նոր խմբագրությամբ շարադրվող 46-րդ կետին:
	Ընդունվել է։

	8. Նախագծի 1-ին կետի 8-րդ ենթակետում «Հայաստանի Հանրապետության պաշտպանության նախարարության ավիացիայի վարչության ուժերով ու միջոցներով» բառերն անհրաժեշտ է փոխարինել «Հայաստանի Հանրապետության պաշտպանության նախարարության ավիացիայի վարչության ուժերը ու միջոցները» բառերով, իսկ «Հայաստանի Հանրապետության տարածքային կառավարման և ենթակառուցվածքների» բառերը՝ «Հայաստանի Հանրապետության տարածքային կառավարման և ենթակառուցվածքների նախարարության» բառերով:
	Ընդունվել է։

	9. Նախագծի 1-ին կետի 9-րդ ենթակետում անհրաժեշտ է նշել, թե Որոշման 21-րդ կետում ինչ գործողություն է նախատեսվում կատարել:
Միաժամանակ, անհրաժեշտ է «փրկարարական համակարգող կենտրոնի» բառերը փոխարինել «փրկարար ծառայության փրկարարական համակարգող կենտրոնի» բառերով:
	Ընդունվել է։

	10. Նախագծի 1-ին կետի 10-րդ ենթակետով լրացվող 22-րդ կետի ենթակետերն անհրաժեշտ է նախատեսել առանձին կետերի տեսքով: Նույնը վերաբերում է 23-րդ կետի 4-րդ ենթակետից հետո շարադրված ենթակետին: Միաժամանակ, Նախագծի 1-ին կետի 10-րդ ենթակետով լրացվող 22-րդ կետի 2-րդ ենթակետում անհրաժեշտ է «ղեկավարվում են» բառերը փոխարինել «ղեկավարվում է» բառերով, իսկ «ընթացակարգերի» բառը՝ «ընթացակարգերով» բառով:
	Ընդունվել է։

	11. Նախագծի 1-ին կետի 10-րդ ենթակետով լրացվող 23-րդ կետի 4-րդ ենթակետից հետո կրկին սահմանվել է 1-ին ենթակետ:
Նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի կարգավորումներն անհրաժեշտ է շտկել Նախագծի 1-ին կետի 10-րդ ենթակետով լրացվող 23-րդ կետի համարակալումը, միաժամանակ, վերոնշյալ 1-ին ենթակետը նախատեսել առանձին կետի տեսքով:
Անդրադառնալով Նախագծի 1-ին կետի 10-րդ ենթակետով լրացվող 23-րդ կետի վերջում սահմանված 1-ին ենթակետի բովանդակությանը՝ հարկ է նկատել, որ «տեղեկատվություն հայտնող կարգավարի վերաբերյալ տվյալները» ձևակերպումը հստակեցման կարիք ունի, մասնավորապես անհասկանալի է թե ինչ տվյալների մասին է խոսքը:
	Ընդունվել է։

	12. Նախագծի 1-ին կետի 11-րդ ենթակետով նոր խմբագրությամբ շարադրվող 38-րդ կետի 6-րդ ենթակետի վերջում անհրաժեշտ է լրացնել «»:» կետադրական նշանները:
	Ընդունվել է։

	13. Նախագծի 1-ին կետի 15-րդ ենթակետով նոր խմբագրությամբ շարադրվող կետում ապահովելով բովանդակության ամբողջականությունը անհրաժեշտ է «այլ աղբյուրներից» բառերը փոխարինել «այլ՝ այլ աղբյուրներից» բառերով:
	Ընդունվել է։

	14. Նախագծի 1-ին կետի 17-րդ ենթակետով նոր խմբագրությամբ շարադրվող կետի սկզբում անհրաժեշտ է հանել կրկնվող չակերտ կետադրական նշանը:
	Ընդունվել է։

	15. Նախագծի 1-ին կետի 18-րդ ենթակետում «64-րդ կետ 1-ին ենթակետի շարադրել հետևյալ խմբագրությամբ» բառերն անհրաժեշտ է փոխարինել «64-րդ կետի 1-ին ենթակետը շարադրել հետևյալ խմբագրությամբ» բառերով:
	Ընդունվել է։

	16. Նախագծի 1-ին կետի 19-րդ ենթակետում «ավելացնել» բառն անհրաժեշտ է փոխարինել «լրացնել» բառով:
	Ընդունվել է։

	17. Նախագծի 1-ին կետի 23-րդ ենթակետում «առաջի» բառերն անհրաժեշտ է փոխարինել «առաջին» բառով:
Միաժամանակ, Նախագծի 1-ին կետի 23-րդ ենթակետով նախատեսված փոփոխության արդյունքում առաջանում է Որոշման 72-րդ կետի ենթակետերի շարադասական փոփոխության անհրաժեշտություն:
Օրինակ, Որոշման 72-րդ կետի 1-ին ենթակետում «գործել» բառն անհրաժեշտ է փոխարինել «գործի» բառով, ուստի նշվածի հաշվառմամբ առաջարկում ենք կամ պահպանել Որոշման 72-րդ կետի գործող կարգավորման «պարտավոր է» բառը կամ Նախագծում նախատեսել դրույթ, համաձայն որի՝ կիրականացվեն Որոշման 72-րդ կետի ենթակետերի համապատասխան փոփոխությունները:
	Ընդունվել է։

	18. Նկատի ունենալով Նախագծի 1-ին կետի 2-րդ ենթակետով նախատեսված փոփոխությունները, գտնում ենք, որ Նախագծի 1-ին կետի 24-րդ ենթակետի ա. պարբերությամբ նախատեսված փոփոխության անհրաժեշտությունը բացակայում է:
	Ընդունվել է։

	 8. ՀՀ վարչապետի աշխատակազմ
	09․07․2025թ.

	
	№ 02/16.32/22314-2025

	Նախագծի 1-ին կետի 29-րդ ենթակետով Կառավարության որոշումը լրացվելու է նոր՝ 9-րդ գլխով, որով կարգավորվելու են որոնողափրկարարական աշխատանքների կատարման նկատմամբ Քաղաքացիական ավիացիայի կոմիտեի կողմից աուդիտների, տեսչական գործառույթների, ուսումնասիրությունների և դիտարկումների միջոցով իրականացվելիք վերահսկողությանը վերաբերող հարաբերությունները: Մինչդեռ, հարկ է նկատել, որ վերոնշյալ հարաբերությունների կարգավորումը, մեր գնահատմամբ, դուրս է որոշման լիազորող նորմի շրջանակներից՝ հաշվի առնելով, որ այն վերաբերում է ՀՀ տարածքում օդանավի կորչելու, վթարի ենթարկվելու, աղետալի իրավիճակում հայտնվելու, պատահարի կամ օդային երթևեկությանն այլ վտանգ սպառնալու դեպքերում անհրաժեշտ որոնման և փրկարարական միջոցառումների իրականացման կարգին:
	Ընդունվել է։


      
       


